
པར་དབང་་© སྤྱི་ལོ་༢༠༡༧།

དཔེ་དེབ་འདི་གི་ པར་དབང་ཧྲིལ་པོ་ རྒྱལ་འཛིན་ཤེས་རིག་ཚོགས་སྡེ་ལུ་ཡོད། རྒྱལ་འཛིན་ཤེས་རིག་ཚོགས་སྡེ་ལས་ གནང་བ་

མེད་པར་ འདྲ་བཤུས་དང་དཔེ་སྐྲུན་ཚུ་ འབད་ནི་ལས་འཛེམ་གནང་།

ལེགས་བཅོས་དཔེ་སྐྲུན་གཉིས་པ། སྤྱི་ལོ་༢༠༡༧།

དཔེ་དེབ་ཕྱོགས་སྒྲིག་དང་ལེགས་བཅོས་ཞུན་དག་འབད་མི།

		༡  -བསྟན་འཛིན་རྡོ་རྗེ། རྒྱལ་འཛིན་ཤེས་རིག་ཚོགས་སྡེ།

		༢  -རྡོ་རྗེ། རྒྱལ་འཛིན་ཤེས་རིག་ཚོགས་སྡེ།

དཔེ་དེབ་བཟོ་བཀོད་འབད་མི།

		༡  - རྡོ་རྗེ། རྒྱལ་འཛིན་ཤེས་རིག་ཚོགས་སྡེ།



ལག་ལེན་འཐབ་ཐངས།

-	 ཨ་ལོ་ལུ་ མ་སྟོན་པའི་ཧེ་མར་ སློབ་དཔོན་རང་གིས་ ཚར་གཅིག་ལྷག་སྟེ་ དོགས་སེལ་ འབད་དགོ།

-	 སྡེ་ཚན་དང་ གཅིག་ཁར་སྡོད་དེ་ ལྷག་ཐངས་ སྟོན་བྱིན་དགོ།

-	 ཚིག་ཐོ་ནང་ཡོད་མི་ མིང་ཚིག་ཚུ་ སྔོན་སྟོན་ འབད་དགོ། 

-	 ཨ་ལོ་ རེ་རེ་བཞིན་ལུ་ ལྷག་བཅུག་སྟེ་ ལྷག་ཐོ་བཞག་དགོ།

-	 ཨ་ལོ་ ཁོང་ར་ལུ་ རྒྱ་སྐྱེད་སྦྱོང་ལཱ་འབད་ ལྷག་བཅུག་དགོ།

-	 ཁ་གསལ་ སློབ་རིམ་གསུམ་པའི་་ལག་དེབ་ཀྱི་ ལྷག་དེབ་ ལག་ལེན་ འཐབ་ཐངས་ནང་ བལྟ།





ཡེ་ཤེས་ པར་ བྲི་ཤེས་རུང་། དཔེ་ཆ་ རོགས་བཟུམ་ མ་ཤེས་པས། 
༡



ཁོ་ དབུགས་ བགམས་ སྡོད་པའི་བར་ན་ གཉིད་ ཐལ་སོ་ནུག།
༢



རྨི་ལམ་ནང་ལུ་ བུམོ་ཅིག་གིས། དབའི! ཨ་ལོ། ནཱ་ཤོག་ཟེར་ ཁྱིད་ ཡར་སོ་ནུག།
༣



ཡེ་ཤེས་ ལྷ་ཅིག་ བཞུགས་སར་ ལྷོད་ནུག། ལྷ་དེ་གིས་ གེ་ཡ་ར་ ཅོག་འཐདཔ་ ཡོད་

མེད་ འཚོལ་སོ། ཟེར་ ལོག་ བཏང་ད་ནུག།
༤



ལམ་ཁར་ བྱི་ལི་ཅིག་དང་ ཕྱད་ནུག། ཡེ་ཤེས་ཀྱིས། དབའི! བྱི་ལི། ཁྱེད་ ག་ར་ ཅོག་

འཐད་ག? བྱི་ལི་གིས། ཅོག་མི་འཐད། ལ་ལུ་གནགཔོ་ འོང་། ལ་ལུ་ དམརཔོ་ འོང་། 
༥



དེ་ལས། ཨ་ཁུ་ དོམ་ཅིག་དང་ ཕྱད་ནུག། ཡེ་ཤེས་ཀྱིས། དབའི! ཨ་ཁུ་དོམ། ཁྱེད་ ག་ར་ ཅོག་
འཐད་ག? ཨ་ཁུ་དོམ་གྱིས། ཅོག་མི་འཐད། ལ་ལུ་ གཟུགས་སྦོམ་འོང་། ལ་ལུ་ གཟུགས་ཆུང་
ཀུ་ འོང་། ༦



དོ་རུང་། ཨ་ལྕོ་ ཉེ་ཉེ་ ཅིག་དང་ཕྱད་ནུག། ཡེ་ཤེས་ཀྱིས། དབའི! ཨ་ལྕོ་ ཉེ་ཉེ།  ཁྱེད་ ག་
ར་ ཅོག་འཐད་ག? ཨ་ལྕོ་ ཉེ་ཉེ་གིས། ཅོག་མི་འཐད། ལ་ལུ་ རྒྱགས་ཏོ་རིལ་རི་ འོང་། ལ་ལུ་ 
སྦྱེགས་ཁོག་ འོང་།༧



དེ་ལས། ཨཔ་ བོང་ཀུ་ ཅིག་དང་ ཕྱད་ནུག། ཡེ་ཤེས་ཀྱིས། དབའི! ཨཔ་བོང་ཀུ།  ཁྱེད་ 
ག་ར་ ཅོག་འཐད་ག? ཨཔ་བོང་ཀུ་གིས། ཅོག་མི་འཐད། ལ་ལུ་ སྐད་ཧ་ལམ་ཅིག་་ འོང་། 
ལ་ལུ་ སྐད་ གནམ་མེད་ས་མེད་སྦོམ་ འོང་།

༨



དོ་རུང་། ཨཔ་ སྤུ་ སོག་སོག་ཅིག་དང་ ཕྱད་ནུག། ཡེ་ཤེས་ཀྱིས། དབའི! ཨ་པ་།  ཁྱེད་ 
ག་ར་ ཅོག་འཐད་ག? ཨ་པ་གིས། ཅོག་མི་འཐད། ལ་ལུ་ རྒྱབོ་ འོང་། ལ་ལུ་ རྒྱབོ་ མི་
འོང་། ལ་ལུ་ དཔྱལ་ཐེ་ འོང་། ལ་ལུ་ དཔྱལ་ཐེ་ མི་འོང་། ཟེར་ སླབ་ཅིག་་་་

༩



ཡེ་ཤེས། གཉིད་ ཚོར་ནུག། ཁོ་ ཧ་ལས་ཏེ། དབའི! ཅོག་འཐདཔ་ ག་ཡང་ མི་འདུག། ངེའི་ 

ཆ་རོགས་ཚུ་གིས་ དཔེ་ཆ་ ཤེས། ང་གིས་ པར་ བྲི་ཤེས། ཟེར་ སེམས་དགའ་ནུག།
༡༠



ཚིག་ཐོ།
༡	 དབུགས་བགམས།།	
༢	 གཉིད་ཐལ།	
༣	 རྨི་ལམ།	
༤	 སྤུ་སོག་སོག།	
༥	 རྒྱ་བོ།	
༦	 དཔྱལ་ཐེ།	
༧	 ཧ་ལམ།	
༨	 གཉིད་ཚོར།	

༩	 ཧ་ལས།	
༡༠	ཁྱིད།	
༡༡	ཅོག་འཐད།	
༡༢	རྒྱགས་ཏོ་རིལ་རི།	
༡༣	སྦྱེགས་ཁོག།

༡༡




